














Imm. 4. Imermut, kiassarnermut innaallagissamullu atukkamut kiisalu aputaajaanermut
aningaasartuutit Nunatta Karsianit matussuserneqartassapput. Tamanna aamma atuuppoq qgaammatit
affakkaarlugit marloriarluni eqqiaanermut, pinerit tamaasa 8 tiiminik sivisussusilimmut imaluunniit
sisamariar]luni pinerit tamaasa 4 tiiminik sivisussusilimmut aammalu aasaanerani igalaat
qaammatikkuutaartumik salinnerinut aningaasartuutinut. Atorfimmut atasumik inigisamut
aningaasartuutit allat Nunatta Karsianit matussuserneqarsinnaanngillat.

§ 17. §§ 11-16-imi taaneqartut saniatigut Inatsisartut Siulittaasuat allanik akeqanngitsunik
ajunngitsorsiaqartinneqarsinnaanngilaq.

Kapitali 4
Aningaasaliissutit killissaat aamma akuersissuteqartarneq il.il.

§ 18. Inatsisartut Siulittaasuat ukiumut ilassinninnermut 400.000 kr.-it tikillugit
aningaasartuuteqarsinnaavoq. Inatsisartunut Siulittaasuusoq ukioq tamaat Inatsisartunut
Siulittaasuusimanngippat, ilassinninnermut aningaasat atugassat 400.000 kr.-inik 1/12-ii qgaammatit
aallartinneranni tamani annertussuseqassapput, pineqartup Inatsisartunut siulittaasuunerani.

§ 19. Inatsisartunut Siulittaasuata Siulittaasoqarfiullu suliagarnermut atatillugu angalasarnerinut
aningaasartuutit killissaannik Inatsisartut Suleriaatsimut Ataatsimiititaliaat aalajangersaassaaq.

§ 20. Inatsisartunut Siulittaasoq, Nunatta Karsiata akiligaanik ilassinninnermut aningaasartuutinik
atuisoq, naatsorsuutinut atugassani uppernarsaatinut ataasiakkaanut aningaasartuutinik atuinerup
siunertaa allassavaa, aamma inuit peqataasut kikkuuneri ataasiakkaarlugit imaluunniit
eqimattanngorlugit ilanngullugit allassavai.

Imm. 2. llassinninnermut aningaasartuutinut uppernarsaatit Inatsisartunut Siulittaasumit
atsiorneqassapput.

Imm. 3. Imm. 2 naapertorlugu atsiornermigut Inatsisartut Siulittaasuat uppernarsaassaagq,
aningaasartuutit ilassinninnermut tunngasut, aamma aningaasartuutinut akiliuteqarneq
aningaasaliissutinit matusissutissaqartut.

§ 21. Maleruaqqusanik ukunani aalajangersakkat malinneqarnissaannut, matumani
aningaasaliissutitut killiussat malinneqarnissaat pineqartumut tunngatillugu ilassinninnermut
aamma angalanermut aningaasaliissutinut tunngasut ilanngullugit Inatsisartut Siulittaasuat
akisussaavoq.

Imm. 2. Inatsisartut Allattoqarfiata aningaasartuutinut allanut tunngasut Inatsisartut
ilassinninnermut kontuanit akilerneqartartut pillugit suliassanik naatsorsuutinullu nalunaarsuineq
kiisalu missingersuutinut naleqqiussisarluni malinnaaneq isumagissavaa.

Imm. 3. Maleruaqqusani ukunani saneqqunneqanngikkunik, Namminersorlutik Oqartussani
naatsorsuuserinermut aalajangersakkat gaqugumulluunniit atuuttut aamma Inatsisartut Siulittaasuata
ilassinninnermut, angalanernut uninnganermullu aningaasartuutigisartagaanut atuupput.
Taamaattumik aamma aalajangersakkat taamaattut maleruagqusamut matumunnga ilanngullugit
malinneqassapput.

§ 22. Aningaasartuut maleruaqqusat uku naapertorlugit Nunatta Karsianit
akilerneqartussaanngikkaangat, aningaasartuut Inatsisartut Siulittaasuanit imaluunniit Inatsisartut
Siulittaasoqarfianni ilaasortamit siulittaasoq sinnerlugu aningaasartuuteqarnermut
akisussaasimasumit namminermit akilerneqassaaq, taamaattoq § 8, imm. 6 takuuk.



Imm. 2. Imm. 1 naapertorlugu akiligassanngortut aningaasarsiassanit ilanngaatigineqarsinnaapput.
Imm. 3. § 8, imm. 6 naapertorlugu akiligassanngortut sulisup akissarsiaanit
ilanngaatigineqarsinnaapput.

Kapitali 5
Tunissutisineq

§ 23. Tunissutit, Inatsisartut Siulittaasuata siulittaasutut tunissutisiai, Inatsisartut pigisassaraat
Inatsisartullu Allattogarfiannit nalunaarsorneqassallutik. Tamatumanili pineqanngillat tunissutit 500
kr. inorlugu nalegassasutut nalilerneqartut, kiisalu tunissutit namminermut atatillugu atugassatut
naatsorsuussat.

Kapitali 6
Kikkut tamat paasitinneqarsinnaatitaanerat

§ 24. Maleruaqqusat uku naapertorlugit aningaasartuutinut uppernarsaatit kikkunnit tamanit
takuneqarsinnaapput.

Kapitali 7
Atuutilernera

§ 25. Malittareqqusat uku ulloq 10. april 2017 atuutilerput.

Inatsisartut Allattoqarfiat, ullog 12. april 2017

